
3.25 milyan oo dad ayaa 
u baahan mucaawino 
baniaadminimo, 5tiiba 1 < 
5 sano ayaa aad u nafaqo 
darraysan, Sicir barar (340-
700%), Abaar daba dheer oo ka 
jirta Gobollada dhexe, Hiiraan 
& Bakool

Koleera ka dillacay 
Marka/Bosaaso, 
Nabadgalyo darrida oo 
sii korortay iyo gaarista 
gurmadka oo yaraaday.

Qaraxyo ka dhacay Hargeysa Iyo 
Bosaaso, inka badan 1 milyan oo 
ku barakacay wadanka gudihiisa. 
Iscasialaadii Madaxweynaha 
DKMG & billowgii la bixitaanka 
ciidamada Itoobiya 

Abnac Jiilaal oo sii 
dheeraaday, Abaarta 
gobollada dhexe oo sii 
dheeraatay, hoos u dhaca 
sicirka oo sii socda

Qaab Xilliyeedka Soomaaliya & Dhacdooyinka Muhiimka ah

Sii korodka Gurmadka Bina-aadamnimo (GB) ee dadka ku barokacsan dalka gudihiisa  
Waxa sii  kordhaysaa qotada iyo ba’naanta Gurmadka Bina-aadamnimada ee dadka gudaha ku 
barakacsani.  Tirada guud ee dadka ‘cusub’ ee gudaha ku Barakacsan waxa ku kordhay in ka badan 
100,000 oo qof bishii 5aad ee sannadkan oo keliya, taasoo ka dhigaysa  isku darka tirada guud 

ee dadka cusub ee Soomaaliya gudaheeda ku barakacsan in ka badan 1.3 malyuun oo qof.  Caddayn ayaa sheegaysa  in 
tiradani laga yaabo inay sii korodho bilaha soo socda, maddaama dadku ay u  qaxayaan gudaha iyo dibedda Soomaaliya si 
ay nabadgelyo u helaan.  Dagaalka ka dhexeeya dawladda iyo xoogagga mucaaridka ahi wuu kordhay tan iyo horraantii bishii 
5aad.  Magaalada Muqdisho waxay soo martay dagaaladdii ugu xumaa, dagaaladuna waxay ku fideen dhowr goobood iyo 
magaalooyin kale oo ka tirsan gobollada koonfurta iyo Goboladda dhexe ee Soomaaliya, taasoo keentay in rayid badani ay 
ku dhinteen ama ku dhaawacmaan, xadgudbyo xuquuqda bina-aadamka lagu sameeyey, in la soo cusboonaadaan  barakaca 
tiro badan oo dadka ah, hantida hab-nololeedka oo la burburiyey ama la dhaco, iyo qas ku dhacay howlaha dhaqaalaha iyo 
ganacsiga.  FSNAU waxay samayn doontaa baadhitaan degdeg ah oo ku saabsan saamaynta dadka gudaha ku barakacsan, 
taasoo qayb ka ah qiimaynta Gu’ga 2009 kadib (Eeg Qaybta Colaadda Sokeeye, bogga 3aad).

Kasoo rayn la’aanta Gurmadka Bina-aadamnimo (GB) ee ka jirta  gobollada Dhexe Abaarta oo sii Daba-dheeraatay 
Awigeeteed: Abaarta ka jirta gobollada dhexe way ka sii daraysaa, kadib 5 xilli oo isku xigay oo aan roobabka ka 
di’in.   Horeba qiyaastii 60% dadka gobollada dhexe (Galgaduud  iyo Mudug) waxa lagu tilmaamay inay ku jiraan Xiisad 
Cunta iyo Hab-nololeedka ah oo Aad u Xun ama Gurmad Bina-aadamnimo , xaaladahaas oo ay keeneen abaaraha, 
sicir-bararka sare iyo colaadda oo saameeyey dadka ku nool dhulka miyiga ah, magaalooyinka iyo kuwa gudaha ku bar-
akacsan..  Baadhitaanno nafaqada ah oo dhowaan la sameeyey (Bisha 5aad ee 2009) waxay xaqiijinayaan in xaaladda 
nafaqadu ay weli ka sarraysay heerarka gurmadka dhammaan hab-nololeedyada, waxana lagu tilmaamay inay tahay Halis, 
iyadoo heerarka nafaqadarrada guud, (GAM) ay u dhexeeyaan 15.3 - 18.0%, heerarka nafaqa-darrada xumina (SAM) waxay 
u dhexeeyaan 2.6 - 5.5% (Eeg Qaybta Xoolaha iyo Nafaqada, bogga 6 iyo 8).

Soo if baxa Abaar iyo Xiisad Cunta iyo Hab-nololeed oo Aad u Xun (XCHAX) ee Dhulka Xoola-dhaqatada ee 
Waqooyiga: Abaar ayaa ka soo shaac baxaysa gobollada waqooyiga ee Sool, Sanaag iyo waqooyiga-bari ee gobolka 
Togdheer, roobabkii dhowaan da’ay oo aan fiicneyn dartood, arrintan waxa sii xumeeyey saddex xilli oo hore oo roobabku 
ay liiteen.  Daaqa goobaha helay roobab dhexdhexaad ah oo degdeg loo xaalufiyayka dib markay tiro badan oo  xoolo ah 
oo ka soo guuray goobaha deriska la ah ooy  roobabku  ku yarayeen ay kusoo guureen. Waxa kale aad u kordhay tirada  
xoolaha ka baxday, kuwa dhiciyey iyo maqal gawraca, waxana battay cudurroda xoolaha gala oo ay abaartu keento (Eeg 
Qaybta Xoolaha, bogga 6).

Sicirka  oo Hoos u Dhacaya iyo Hubinta Cuntada Magaalooyinka oo Wanaagsanaaday : Waxa  fiicanaaday  awoodda 
wax iibsiga iyo fursad-u-helidda cuntada ee badi dadka magaalooyinka ee Soomaaliya, gaar ahaan dadka saboolka 
ah iyo dadka gudaha ku barakacsan., horumarkan waxa keenay sicirka dalagga iyo badeecadda kale oo hoos u dhacay  
iyo kharashka ugu yar ee suuqa wax lagaga soo iibsan karo oo yaraaday, gaar ahaan gobollada dhexe, waqooyiga iyo 
waqooy-bari.  Tan iyo bishii 3aad ee ’09, celceliska kharashka ugu yar ee suuqa wax lagaga soo iibsan karo, ama Tixraaca 
Qiimaha Macmiishu wuxuu hoos u dhacay 20-30% gobollada waqooyiga, waqooyi-bari iyo dhexe (Eeg Qaybta Suuqyada 
iyo Ganacsiga,  bogga 7).

Bixitaanka Dalagga  iyo wax Soosaarka Koonfurta oo caadi ahi wuxuu Hore u Marinayaa Fursad-u-helidda Cuntada:  
Calaamadaha hore waxay muujinayaan in wax soosaarka dalaga ee Guga ’09 uu ku dhowaan doono caadi badi koonfurta 
Soomaaliya, arrintani waa natiijada bixitaanka iyo koridda midhaha oo caadi ku dhow ama caadi ah ilaa hadda. Waxa sidan 
ka reebban dhulka digirta laga beero  (Galgaduud iyo koonfurta Mudug), Hiiraan, qaybo ka tirsan Bakool, waqooyiga Gedo, 
iyo goobaha dhulka beero-iyo-xoola-dhaqatada ee waqooyi-galbeed. Howlaha beeraha ee sida abuurka, qaybta hore iyo 
qaybta labaad ee jaridda dhirta iskood u baxa, goynta  dalaaga  xilliga caadiga ah ka baxsan iyo kuwa hore loo abuuray waxay 
wanaajinayaan fursadaha dakhliga, waxana ay keenayaan inay hore u marto fursad-u-helidda cuntada ay iyagu soo saaraan.  
Qiimaha gallayda iyo hadhuudhka/maseggada guduhu wuxuu ku wadaa inuu hoos u dhacayo badi suuqyada waaweyn 
ee dhammaan Soomaaliya (40% ilaa 60% ayuu ka hooseeyaa siduu ahaa bishii 5aad ee ’08), inkasta oo uu weli sarreeyo 
marka loo eego baaxaa-degga ( isbed-bedelka) muddada dheer.  Awoodda wax iibsiga, oo lagu qiyaasayo iswaydaarsiga 
ganacsiga ee ka dhexeeya shaqada iyo dalaggu wuxuu kordhay 15% - 60% marka loo eego siduu ka ahaa suuqyada isla 
bishan ee sannadkii hore, taasoo ah natiijadii qiimaha dalagga oo hoos u dhacday iyo heerarka mushahaarooyinka shaqada 
ee maalintii oo kordhay (Eeg Qaybta Beeraha, bogga  4).

Roobab Guga ee koonfurta 
oo dhexdhexaad ama 
ku dhow oo bixtaanka 
dalagga wanaajiyay, balse 
kasoo rayn laanta GB ee 
gobollada dhexe

Arrimaha 
Muhiimka ah 

Hubinta Cuntada
Nafaqada&

Cimilada 

Qaybta Falanqaynta Hubinta 
Cuntada ee 
Soomaaliya

cimilada 

Roobabkii Gu’ ga ‘09 waxay ka billaabmeen dhammaadkii bishii 3aad  ee Macrch iyo horraantii bishii 4aad ee April waqooyiga Soomaaliya iyo 
qaybo ka tirsan koonfurta Soomaaliya, taasoo muujinaysa  goobahaasi in roobabka xilliga Gugaay  da’een waqtigoodii. Hase yeeshee, waxtarka 
roobabkaasi wuu isku jiray marka la eego xooggooda iyo dhulka ay gaadheen, badi gobollada koonfurtu waxay heleen roobab caadi ah ama 
caadi ku dhow, iyadoo dhulka xoola-dhaqatada muhiimka u ah ee gobollada dhexe iyo qaybaha waqooyigu ay heleen roobab aan fiicnayn oo 
goobaha ( meelo)  qaar keliya ku kooban.  Waxa intaas dheer, tobankii maalmood ee u horreyey bisha 6aad ee 2009, roobab waxagaa  ah oo 
dhexdhexaad ah ayaa ka da’ay gobollada Jubbooyinka, Shabeellooyinka iyo Baay, kuwaas oo hagaajiyey koritaanka  Dallagga iyo xaaladaha 
biyaha iyo daaqa. 

Roobabka Gu’ga  si liidata ayay uga da’een badi goobaha ay abaartu saamaysay ee Galgaduud iyo Mudug, iyo weliba gobolka Hiiraan, oo laga 
soo sheegay in biyaha iyo daaqu ay aad ugu yaryihiin.  Guud ahaan roobabka Gu’ga ‘09 si siman umay di’in,  isku darkooda guudna aad ayuu 
caadi uga hooseeyaa taasoo keenaysa in xaaladda dhirtu ay liidato (Khariidadda 1 iyo 2 iyo Jaantusta 1).  Inkasta oo sawirrada dayax-gameedku 
ay muujinayaan in roobab ay da’een, wararka ka imanaya guduhu waxay xaqiijinayaan in badi degmooyinka gobolladaasi ay helaan roobab yar 
ama aanay helinba roobab. Hase yeeshee, degmooyinka Xarardheere iyo Ceelbuur oo ku yaalla dhulka digirta laga beero ee xeebuhu waxay 
heleen roobab dhexdhexaad ah, kuwaasoo qayb ahaan dib u buuxiyey berkadaha iyo biya-galeennada. Roobabku waxa kale oo ay hore u 
mariyeen ubaxaysiga Dalagga midhaha ee degmooyinkaas.  Xeebta Deex iyo degmooyinka Galdogob, Guriceel, Cadaado, Caabudwaaq iyo 
Gaalkacayo iyo badi qaybaha hab-nololeedka Cadduun ee degmooyinka Hobyo iyo Xarardheere waxa ka da’ay roobab tiix ah, oo aan saamayn 
ku yeelan xaaladaha seeraha ee horeba u liitay.

Waqooyiga, roobabku hore ayay uga billowdeen dhammaadkii bishii 3aad iyagoo xoogaystay tobankii maalmood ee u horreeyey bishii 4aad, 
gaar ahaan Hawdka Hargeysa iyo qaybo ka tirsan gobollada Awdal iyo Toghdheer. Roobab fudud ama dhexdhexaad ah ayaa ka da’ay hab-
nololeedyada Golis iyo Guban, dhulka beero-iyo-xoola-dhaqatada ee Awdal, badhtamaha Dooxada Nugaal, Hawdka dhexe iyo qaybo ka mid ah 
dulka beero-iyo-xoola-dhaqatada ee degmada Oodweyne.  Hase yeeshee, guud ahaan roobabka Gu’gu waxay ahaayeen kuwo aan si siman 
uga di’in goobahaasi, oo meelaha qaar uun ku kooban aadna uga hooseeya caadi.  Sidaas darteed arrimahani waxay saamaynayaan xaaladaha 
seeraha, gaar ahaan dhulka xoola-dhaqatada muhiimka u aha ee Dooxada Nugaal, taagga Sool, badi Sanaag, Togdheer iyo qaybo ka tirsan dhulka 
xoola-dhaqatada ee Karkaar-Dharor ee gobolka Bari. Markii la isbarbar dhigo roobabka da’ay iyo celceliska muddada dheer waxa muuqata in 
guud ahaan roobabka Gu’gani ay ka dhiganyihiin 20% ilaa 60% sida caadiga ah, badi qaybaha gobollada waqooyiga iyo waqooyi-bari. Roobabku 
kumay fillayn inay hore u mariyaan xaaladaha daaqa iyo dhirta, kumaanay guulaysan inay kordhiyaan helitaanka biyaha ee badi dhulka muhiimka 
u ah daaqa, taasoo keenaysa in xooluhu si aan caadi ahayn ay ugu guuraan Hawdka Itoobiya oo ay tagaan dhuka helay roobabka wanaagsan, 

Khariidadda 1: Isku Darka Roobabka. Bishii 4aad &  Bishii 5aad ee ‘09
Khariidadda 2: Cabirka Cagaarka Dhulka Tobankii Maalmood ee u 
Dambeeyey Bishii 5aad ee ‘09

Waxa laga soo qaatay: NOAA Waxa laga soo qaatay: NOAA

colaadda sokeeye

COLAADDA SOKEEYE 

Xaaladda colaadda sokeeye  dhowr goobood oo ka tirsan gobollada koonfurta iyo goboladda dhexe ee Soomaaliya ayaa kasii daraysa  tan 
iyo billowgii bishii 5aad.  Horraantii bishii 5aad, dagaallo cusub ayaa ka billaabmay magaalada Muqdishoo oo dhexmarayey kooxaha ka soo 
horjeeda iyo Dawladda Ku Meel Gaadhka ee Federaaliga ah  (TFG), dagaalladaasoo ah kuwii ugu ba’naa ee la arkay muddo bilo ah, waxay 
sababeen in dad badan oo rayid ahi ay ku geeriyoodaan iyo in dad tiro badani ay barakacaan , markii madaafiic lala beegsaday deegaanada 
rayidka ay deganyihiin ee degmooyinka Dharkenley, Wardhiigley iyo Yaaqshiid  ee Muqdisho.  Suuqa ugu weyn Muqdisho ee Bakaaraha waxa 
lagu weeraray madaafiic, kuwaasoo keenay in dhammaan howlihii ganacsiga ee suuqaasi ay istaagaan. Dagaallodii ayaa ku fiday qaybo ka 
tirsan gobollada Shabeellada Dhexe, Hiiraan iyo Galgaduud, kuwaas oo si aan rasmi ahayn u joojiyey gaadiidkii u jeeday dhinaca waqooyiga. 
Labada dhinacba way kordhiyeen xoogga weerarradooda. Waxa kale oo jira warar aan la xaqiijin oo ku saabsan in hoggaamiye kooxeedyadii  
hore ee ay taageeri jirtay Itoobiya ay ku soo uruuriyeen ciidamadooda soohdinta u dhaxaysa Itoobiya iyo gobollada Bakool iyo Gedo, iyadoo 
kuwo kalena ay galeen magaalada Beled Weyne, ujeedadooduna waxa weeye inay dib u qabsadaan dhulkii ay haysan jireen. Dagaallo xun, 
dil la qorsheeyey, afduubid ama qafaalasho iyo qaraxyo ka dhaca wadooyinka hareerahooda oo ku aaddan saraakiisha  Dawladda Fadaraaliga 
ah ee Ku Meel Gaadhka ah,  dadka ka horjeeda, iyo saxaafadda ayaa la soo sheegay. Iska horimaadyo dhexmaray taageereyaasha Dawladda 
Fadaraaliga ah ee Ku Meel Gaadhka ah iyo dadka ka dhacayo  ayaa la soo sheegay inay ka dhaceen Wabho, Jowhar iyo Mahadaay, kuwaas oo 
qasay dhaqdhaqaaqa  dadka iyo ganacsiga, taasi waxay kordhisay kharashka gaadiidka, dhimayna saadka badeecadda cuntada ah ee suuqyada.  
Waxa kale oo jira warar sheegaya inuu jiro is afgaranwaa  ka dhex taagan qabaa’il oo ku saabsan khayraadka biyaha iyo daaqa ee soohdinta u 
dhaxaysa labada degmo ee Jowhar iyo  Jalalaqsi ee gobolka Shabeellada Dhexe, kaasoo keenay inay dadku barakaceen oo ku khasbay inay ka 
tageen khayraadkaas  biyaha iyo daaqa ah ee qaaliga ah.
 
Dhacdooyin budhcad badeednimo ayaa sii kordhay taniyo bishii 1aad ee Janaayo 2009, inkastoo si xidhiidh ah loogaga hor tagay diyaaradaha 
si tooska u kaca ( helicoptor) iyo doonyaha dagaalka kala duwan lana soo qabqabtay kooxo budhcadbadeed ah. Waxa la soo sheegay in ka 
badan 100 budhcadbadeed soomali ah in la qabtay imikana lagu  hayo n goobo ay leeyihiin ciidanka nabad gelyada ee Kenya. Ilaa xilligii ho-
raantii sannadkii 2008 waxa ay budhcad badeedku in in dhaw 144 waxana ay afduubeen 44 markab.  Iminkana waxa madax furasho loo haystaa 
qiyaastii 14 markab iyo shaqaalahooda.  Ciimadmada badda ee dalal kala duwan ayaa ku wada inay ilaaliyaan maraakiibta u sida gargaaarka 
bina-aadamnimada  Soomaaliya, iyagoo hubinaya in gargaarka bina-aadamnimada la gaadhsiiyo dadka ku jira xiisadda bin- adamnimada  oo 
qiyaasti ah 43% dadweynaha. 

Xaaladda nabadgelyada iyo sugidda nabadda shaqaalaha gargaarka bina-aadamnimadu way sii xumaanaysaa koonfurta Soomaaliya, iya-
doo ay  hay’adaha gargaarku  halgan ugu jiraan inay gaadhaan dadka u baahan targaaro bina-aadamnimo iyo taageero hab-nololeedka ah 
(Guudmarka Bina-aadamnimada Soomaaliya, OCHA, 5tii Bisha 5aad ee 2009). Xaaladda nabad sugidda ee magaalooyinka Jowhar, Baclad, 
Ceelbuur, Kismaayo, Marka, Afgooye iyo Muqdisho way ka sii dartay, Jimciyadda Quruumaha ka Dhaxaysaana waxay ku tilmaantay goobahaasi 
inay ku jiraan Xaaladda Nabad Sugidda ee Wajiga 5aad (V), taasoo xayiraad dheeraad saaraysa hay’adaha bina-aadamnimada ee goobahaas 
ka howlgalayey.  Goobahaas ay  sugidda nabadu  ugu liidataa waa kuwa ay ugu badantahay baahida loo qabo gargaar bina-aadamnimo iyo 
taageero hab-nololeedka ah.   

Barakaca Dadka ooSii Kordhaya 
Dadka ku bara kacaya  guduha  dalka  wuu sii socdaa waanu sii kordhayaa xaaladda colaadda sokeeye ee ka sii daraysa awigeed. Qiyaastii ugu 
dambaysay ee tirada dadka gudaha ku barakacsani way ka korodhay 1.2 malyuun iyadoo gaadhay 1.3 malyuun intii u dhaxaysay bishii 3aad 
iyo bishii 4aad ee  ’09 (UNHCR, 5tii Bisha 6aad ee ‘09). 

markaasna waxay culays badan saarayaan 
khayraadka daaqa ee dhulkaas.  Haddii aanay 
roobabku si wanaagsan u di’in maalmaha soo 
socda, xilligan waxa loo arki doonaan inuu ya-
hay xilli kale oo aan roobabka lugu guulaysan 
mar kale ama u xumaadaan. 

Gobollada beeraha ee koonfurta ee Bay, 
Bakool, qaybo ka tirsan Gedo, Jubbooyinka, 
iyo Shabeellooyinka, roobabka Gu’gu si 
fiican ayay uga da’een marka la eego isku 
darkooda, muddada ay da’ayeen iyo dhulka 
ay gaadheen. Gobollada Bay iyo Bakool, badi 
hab-nololeedayada xoola-dhaqatada iyo bee-
ro-iyo-xoola-dhaqatadu waxay heleen roobab 
aad u wanaagsan, xoog leh, isla markaana si 
siman u da’ay. Hase yeeshee waxa  ka du-
wan  hab-nololeedyada xoola-dhaqatada iyo 
beero-iyo-xoola-dhaqatada ee degmooyinka 
Rabdhuure iyo Ceel Barde oo helay roobab tiix ah oo goobaha qaar uun ku kooban, taasoo keenaysa in xoola-dhaqatadu si aan caadi ahayn ay 
ugu guuraan degmada Afdheer ee     Itoobiya. Gobollada Shabeellooyinka iyo qaybo ka tirsan Jubbooyinka roobab ku filan oo si wanaagsan u 
da’ay ayay heleen, roobabkaas oo hagaajiyay xaaladaha Dalagga  iyo seeraha. Hase yeeshee, waxa si gaar ah looga walaacsanayahay qayb 
ka tirsan Jamaame, badi degmada Jilib iyo  xeebaha degmada Badhaadhe ee gobolka Jubbada Hoose iyo degmooyinka Luuq, Doolow, Buula 
Xaawo iyo Garbahaarray ee waqooyiga gobolka Gedo oo roobabka Gu’ gu ay liiteen tan iyo bishii 4aad ee April 09. 

Jaantusta 1: Isbeddelka Xaaladda doogaadda Dhulka ee Dhuusamareeb 

a  La Socodka Dhaqdhaqaaqa Dadka ee UNHCR wuxuu qiyaasay in ilaa 96,000 oo qof ay barakaceen taniyo bishii 5aad   (5tii bisha 6aad), taasoo 

ay u sabab tahay nabad gelyadda oo sii xumaatay  iyo dagaalada ka jira Muqdisho (Khariidadda 3). Qoysas badani waxay ku xanniban yihiin 
guryahooda magaalada Muqdisho, iyagoon fursad u haysan cunto iyo biyo midna. Daadad dhulka korkiisa sabbaynaya ayaa burburiyey buulasha 
yaryar ee ay dhisteen dadka ku barakacsan hareeraha magaalada Muqdisho, taasoo sii xumaynaysa xaaladda noloshooda siina kordhinaysa 
cudurrada iyo heerarka nafaqa-darrada ee ka jira dadka gudaha ku barakacsan.  Badi dadka cusub ee barakacay (ilaa 36,000 oo qof) waxay u 
guureen goobo nabadgelyadooda u roon  oo Muqdisho gudaheeda ah iyo magaalooyinka ku yaalla cidhifyadeeda (Dayniile, Dharkeenlay, Kaaraan 
iyo Wadajir), iyadoo 26,000 oo qof ay u guureen waddada Afgooye, halkaas oo ay ku biireen in ka badan 400,000 oo qof oo hore ugu barakacsanaa.  
Inta kale waxay u qaxeen meelo shishe oo ay ku jiraan gobollada Galgaduud, Shabeellada Hoose iyo Dhexe, Gedo iyo Jubbooyinka.  

Kumannaan qof ayaa lagu khasbay inay ka qaxaan dagaallo ka billaabmay degmada Wabho ee gobolka Galgaduud iyo degmooyinka Jowhar 
iyo Mahadaay ee gobolka Shabeellada Dhexe. Qaar ka tirsan dadkaasi waxay u qaxeen dhulka miyiga, kuwo kalena dhabaha ayay sii hayaan 
iyagoo u jeeda dhinaca waqooyiga Soomaaliya ama xeryaha qaxootiga ee ku yaalla soohdinta dhinaca Kiiniya.  Waxa la soo sheegay in tirada 
dadka Soomaalida ah ee u soo qaxaya Kenya  ay labanlaabantay iyadoo kor uga kacday 100 qof maalintii gaadhayna in ku dhow 200 oo qof 
maalintii (OCHA, Bisha 5aad ee ’09). UNHCR Kenya  waxay sheegtay in 30,823 oo qof la diiwaan geliyey sannadkan, iyadoo ay jiraan tiro badan 
oo ah qaxooti aan la diiwaan gelin oo ku nool xerada qaxootiga ee Dhadhaab oo dadku ay aad ugu badanyihiin, dadkaas oo ku nool deeqda ay 
u fidiyaan xigtadooda iyo asxaabtoodu. Iminka, tirada dadka qaxootiga Soomaalida ah ee jooga Kenya  way korodhay oo waxay gaadhay in ka 
badan 300,000 oo qof.  Hase yeeshee waxa loo malaynayaa in tiradu ay aad uga sarrayso sida la moodayo, sababtoo ah waxa jira tiro badan 
oo ah qaxooti aan diiwaan gashanayn. Tirada Soomaalida u tacabbiray ama magangelyo doonka ah ee gaadhay dalka Yaman iyana way sii 
kordhaysaa. UNHCR waxay sheegtay in saddexdii bilood ee u horreeyey sannadkan 2009, tirada dadka u tacabbiray ama magangelyo doonka ahi 
ay korodhay 30%, marka loo eego isla muddadan ee sannadkii 2008.  In ku dhow 24,000 oo qof oo Soomaali ah ayaa tegay xeebta Yaman bishii 
5aad ee ‘09. Tirada sii kordhaysa ee dadka gudaha ku barakacsan iyo qaxootiga Soomaalidu waxay muujinaysa sida ay u xunyihiin xaaladaha 
soo food saaray malaayiin qof oo Soomaali ah oo weli ku jira dalka gudihiisa, halganna ugu jira inay ka  badbaadaan xaalado aad u adag. 

Beeraha 

Howlaha Beeraha ee Socda 

Koonfurta Soomaaliya, tilmaamahan soo  horeeya waxay muujinayaan in soosaarka midhaha/firrida ee Guga ’09 uu ku dhowaan doonoo sida 
caadiga ah. Badi gobollada beeraha ee koonfurtu waxay heleen roobab dhexdhexaad ah, goobaha qaarna roobab culus ayaa ka da’ay bishii 
5aad.  Tusaale ahaan,  bishaas badi gobollada Baay, Shabeellooyinka iyo qaybo ka tirsan Bakool iyo Gedo (Baardheere)  waxa la diiwaangeliyey 
inay ka da’een roobab ay qiyaastoodu tahay 50-150 mm (Qaybta Cimilada). Roobabkaasi waxay u suurta-geliyeen midhuhu inay soo baxaan 
oo ay si caadi ah u koraan, waxay horumariyeen midhihii horey loo beeray ee soo baxay. Haddii ay roobabku sii socdaan ilaa bisha 6aad waxay 
taasi muhiim u noqon dontaa koritaanka midhaha. Goobaha ay roobab wanaagsani ka da’een  ee ay midhuhu abuurmeen, fursadaha dakhliga 
ee qoysaska saboolka ahi way fiicnaadeen. Howalaha beeraha ee sida abuurka (dhulka xeebaha)  iyo qaybta hore iyo qaybta labaad ee jaridda 
dhirta iskood u baxaa way socdaan.Waxa intaas dheer, hab-nololeedka dhulka webiyada ee Jubbooyinka waxa ka socda goynta midhaha xilliga 
caadiga ah ka baxsan (galayda, digirta, sisinta iyo khudradda cagaaran) iyo goynta galayda, sisinta iyo khudradda cagaaran ee  hore loo beeray  

Khariidadda 3: Barakaca Muqdisho 8dii Bishii 5aad ilaa 4tii Bishii 6aad ee 2009 

Number of IDPs who left this district
since 8 May, 2009

5,000 to 12,000

all others

This map shows both the locations that IDPs fled from (in green) and locations 
that IDPs went to, in and around Mogadishu (red dots).

As of 5 June, nearly 91,000 people have fled ongoing fighting in Mogadishu.
Most of these IDPs went to areas in or near to Mogadishu.
Each red dot represents 50 IDPs.  The locations should be considered 
approximate.  With the dots serving only to portray concentrations of IDPs.

The UN Refugee Agency

UNHC R All data shown on this map comes from the IASC Protection Cluster 
Population Movement tarcking initiative, except for the roads data which 
come from UNJLC-Somalia.

t
To Balcad: 910
To Jowhar: 3,800
To Mahaday: 1,500
To Galgaduud: 10,000
To Gaalkacyo: 900

t To Gedo: 2,100
To Bay: 1,600
To Bakool: 210

tTo Lower Shabelle: 6,800
To Lower Juba: 2,000

Map: Mogadishu Displacement from 8 May to 4 June 2009   ed from (in green) and locations that IDPs 
went went to, in and around Mogadishu (red  dots)  - Credit: UNHCR 

Khariidadda: Barkaca Muqdisho 8dii Bishii 5aad ilaa 4tii Bishii 6aad ee 2009 – khariidaddani waxay muujinaysaa goobaha ay u qaxeen dadka gudaha ku barakacsani (oo lagu 
muujiyey midab cagaar ah) iyo goobaha ay dadka barakacay tegeen, ee gudaha iyo hareeraha Muqdisho (oo lagu muujiyey dhibco cas) – Waxa laga soo qaatay: UNHCR

degmooyinka Kurtunwaarey iyo Qoryooley ee Shabeellada Hoose iyo 
Jowhar ee Shabeellada Dhexe waxay iyana horumar ku sameeyeen 
fursadaha dakhliga.  

Warbixinaha hore ee ka yimi gudaha dalka waxay tilmaamayaan in 
abuuritaanka hadhuudhka/maseggada ay yahiin caadi gobollada 
Baay, Shabeellada Dhexe, Baardheere (Gedo) iyo Saakow/Salagle 
ee Jubadda Dhexe iyo qaybo ka tirsan gobolka Bakool, iyo inuu caadi 
ka sarreeyo degmada Wanla Weyn ee Shabeellada Hoose. Sidoo 
kale, abuuritaanka galayda (hab-nololeedyada dhulka webiyada iyo 
beero-iyo-xoola-dhaqatada) ee gobollada Shabeellooyinka, Jub-
bada Dhexe, Baay iyo qaybo ka tirsan gobollada Jubbada Hoose 
iyo Bakool waxa loo arkay inay yihiin caadi ama ku dhowyihiin. Hase 
yeeshee abuuritaanka midhuhu aad ayuu u liitaa dhulka digirta ugu 
badan laga beero (Galgaduud iyo koonfurta Mudug), Hiiraan, qaybo 
ka tirsan Bakool iyo waqooyiga Gedo roobabka Guga ’09 oo aan si 
wanaagsan u di’in dartood. Gobollada waqooyi-galbeed, abuuritaanka 
midhuhu si xun ayuu u liitaa goobo ka tirsan gobollada Galbeed iyo 
Togdheer roobabka Guga oo aan wanaagsanayn dartood.  Guud ahaan 
soosaarka habdhuudhka ee hab-nololeedka beero-iyo-xoola-dhaqatada 
ee gobollada waqooyiga-galbeed wuxuu ku tiirsanaaan doonaan sida 
ay u da’aan roobabka Karantu, kuwaas oo billaabmi doona dhammaad 
bisha 7aad.  Qiimaha galayda iyo hadhuudhka gudaha ee badi suu-
qyada Soomaaliya wuxuu ku wadaa inuu hoos u dhacayo. Inkasta oo 
qiimaha dalagga guuduhu uu 40% ilaa 60% ka hooseeyo intuu ahaa 
isla muddadaas ee sannadkii hore gobollada koonfurta, haddana weli 
wuu ka sarreeyaa isbeddellada muddada dheer (Jaantusta 2) xoogaa 
ayaanuu kordhay bishii la soo dhaafay badi suuqyada (bishii 4aad ilaa 
bishii 5aad ee 2009). Qiimaha dalaggu wuu kala duwanyahay badi 
suuqyada koonfurta iyadoo qiimaha galayda ee ugu hooseeyey bishii 
5aad ee ’09 laga diiwaangeliyey degmooyinka Qoryooley, Jowhar, 
Afgooye iyo Marka ee gobollada Shabeellooyinka (6,000-7,000 ShSo/
kg) iyo degmooyinka Bu’aale iyo Jilib ee gobollada Jubbooyinka (8,000 
ShSo/kg). Qiimaha ugu hooseeya ee hadhuudhka waxa lagu arkay 
Beled Weyne (3,000 ShSh/kg), Baydhaba iyo xuddur (4,000-5,000 
ShSo/kg).  Qiimahaas hoose waxa u sabab ah soosaarka galayda 
xilliga caadiga ah ka baxsan ee laga helay Jubbooyinka oo wanaag-
sanaa, goynta gallayda hore loo abuuray oo ka billaabtay gobollada 
Shabeellooyinka, qiimaha badeecadda dibedda laga keeno oo guud 
ahaan hoos u dhacay, helitaanka kaydka hadhuudhka ee Baay iyo 
qaybinta cuntada gargaarka ah ee gobollo badan.

Iswaydaarsiga Ganacsiga ee ka dhexeeya Shaqada iyo dalaggu wuu 
kordhay badi suuqyada dhammaan Soomaaliya, taasoo ka timi qiimaha 
firida oo hoos u dhacay iyo heerarka mushahaarada shaqada maalintii 
oo kordhay (Jaantusta 3). Iswaydaarsiga ganacsiga ee ka dhexeeya 
shaqada iyo dalaggu wuxuu kordhay 15% - 60%, marka loo eego siduu 
ahaa badi suuqyada Soomaaaliya isla bishaa ee sannadkii hore.  Isbed-
dellada ku yimi iswaydaarsiga ganacsigu wuu kala duwanyahay badi 
suuqyada Soomaaliya, iyadoo ka ugu sarreeyey taniyo bishii 5aad ee 
’08 laga diiwaangeliyay dagmooyinka Beled Weyne iyo Afgooye (709% 
iyo 464% bishii 5aad ee ’08 ilaa bishii 5aad ee ’09, siday u kala hor-
reeyaan). Iswaydaarsiga ugu sarreeya ee ganacsiga ee ka dhexeeya 
shaqada iyo galayda waxa laga diiwaangeliyey degmada Bu’aale ee 
Jubbada Dhexe iyo degmada Kismaayo ee Jubbada Hoose (16kg iyo 
15kg/heerka mushahaarada ee shaqada maalintii, siday u kala hor-
reyaan). Dhulka hadhuudhka ugu badan laga beero iswaydaarsiga 
ganacsiga ee ka dhexeeya shaqada iyo hadhuudhku waa 17kg/heerka 
mushahaarada shaqada ee maalintii, degmada Beled Weyne oo iyana 
ka tirsan dhulka hadhuudhka ugu badan laga beero, iswaydaarsiga 
ganacsigu si aan caadi ahayn ayuu u sarreeyaa, isagoo jooga 45kg/
heerka mushahaarada shaqada ee maalintii.  Horumarkan iswaydaar-
siga ganacsiga waxa door ka ciyaaray hagaajintiisa fursadaha shaqada 
oo wanaagsanaaday, gaar ahaan dhulka beeraha iyo howlaha qaybta 
hore iyo qaybta labaad ee jaridda dhirta iskood u baxa, abuurka iyo 
goynta dalagga caadiga ka baxsan oo socda dartood.  

beeraha

Gallay Roobab Fiican Ku Baxday, Qoryoolay Bishii 
5aad ee 2009

Gallay Hore loo Beeray,  Jowhar, 11kii Bishii 
5aad ee  2009

Jaantuska 3: Isbeddelladda Heerka Gobol ee Iswaydaarsiga Ganacsiga, 
Shaqo lagu beddelanyo Dalag 

XOOLAHA 

Xaaladaha Daaqa iyo Biyaha 
Badi roobabka gobollada waqooyiga waxay isugu jireen kuwo liita, kuwo caadi ku dhow ama rooabab  goobaha qaar uun ku koobnaa, xaaladaha 
daaqa iyo biyuhu way ka sii dareen. Inkastoo roobab dhexdhexaad ahi ay ka da’een goobo  ka midah Golis, Sool, Hawd iyo Dooxada Nugaal, 
roobabkaa soo wax ka taray dib u soo cusboonaysiinta daaqa iyo dib u buuxinta barkadaha iyo biya-galeennada, hase yeeshee xoolo badan oo 
ka soo guuray goobaha deriska ah ee ay roobabku ku yaraayeen. ayaa  khayraadka baadka iyo biyaha oo degdeg u dhammeeyey  Ceelasha 
matoorada si dhakhsa ah ayay u billaabeen biyo dhamiska maddaama baahida loo qabo biya-dhaansigu ay aad u korortayoogooyinka  Soolka 
Sanaag iyo Hawdka gobollada Nugal iyo Sool.  Waxa sidan ka duwan goobaha xoola-dhaqatada muhiimka u ah ee gobollada Bari, Awdal iyo 
Galbeed oo helay roobab dhexdhexaad ah oo si weyn hore ugu mariyey xaaladaha daaqa iyo biyahaba. Dhulka xoola-dhaqatada ee galbeedka 
Golis/Guban, iyo Cadduun, Hawd iyo Xeebta Deex ee degmada Eyl ee gobolka Bari oo helay roobab liita labadii xilli roobaad ee la soo dhaafay, 
Gu’ gan waxa ka da’ay roobab dhexdhexaad ah, taasoo keentay in si fiican ay dib ugu soo cusboonaadeen cowska iyo daaqu, iyo inay fiicnaadeen  
biyaha dhulka la siman iyo kuwa dhulka hoostiisa ku jira labaduba.. Tani waxay keentay in xoola-dhaqatada fursad u heliddooda biyhu ay hore 
u martay, xitaa biyaha laga helo marka la qodo dooxyaasha qalalan. 

Gobollada dhexe (Mudug iyo Galgadud) iyo Hiran, gaar ahaan goobo kooban oo muhiim u ah hab-nololeedyada xoola-dhaqatada ee Gaalkacayo, 
Burtiinle, Jarriban, Xaradheere iyo Ceeldheer, roobab u dhaxeeya tiix iyo kuwo dhexdhexaad ah ayaa la sheegay inay ka da’een; roobabkaasi 
waxay qayb ahaan dib u soo nooleeyeen  khayraadka biyaha iyo daaqa. Hase yeeshee, roobabkii Gu’ga oo liitay iyo muddadii ka horraysay oo 
uu dhulku qalalaa dartood, badi  goobaha xoola dhaqatada muhiimka u ah  ee gobollada dhexe may helin roobab ku filan in ka badan shan xilli 
oo is xigay, badi barkaduhuna weli way qalalaayeen tobankii maalmood ee u dambeeyey roobabka Gu’ga. Biya-dhaamiska ka sii socda Hawdka 
iyo badi qaybaha ka tirsan hab-nololeedka Cadduun wuxuu wax ku sii daray y xaaladdaas horeba u xumayd kadib xilliyo badan oo aan roobabka 
lagu guulaysan dartood. Qiimaha biyaha ee Hawdka iyo gobollada dhexe (Mudug iyo Galgaduud) aad ayuu u kordhay intii u dhaxaysay bishii 
4aad iyo bishii 5aad ee ’09. Muddo bil ah gudaheed, ayuu qiimuhu kordhay 32% (isagoo ka kacay 190,000 gaadhayna 250,000 ShSo/foostadii), 
hab-nololeedka Cadduunka iyo dhulka digirta ugu badan laga beerana qiimaha biyhu badi ismay  beddelin iyagoo u dhexeeya 80,000-100,000 
ShSo/foostadii. 

Koonfurta Soomaaliya, roobabka Gu’gu way sii xoogaysteen marka la eego dhulka ay gaadheen iyo xooggoodaba dhammaan gobollada koonfurta, 
marka laga reebo qaybta waqooyiga ee Gedo  (Garbahaarrey, Beled Xaawo, Doolow iyo Luuq), Jubbooyinka  (Badhaadhe) iyo degmooyinka 
deriska la ah Itoobiya ee gobolka Bakool (Rabdhuure iyo Ceelberde).  Roobabku waxay buuxiyeen badi ceelasha iyo barkadaha waxana ay si 
weyn u hagaajiyeen xaaladaha daaqa.  

Guritaanka Xoolaha 
Abaarta sii socota iyo roobabka liita dartood, waxa jira xoolo badan oo si aan caadi ahayn u guuraya gobollada dhexe iyo waqooyiga, iyagoo 
u hayaamaya meelaha  helay roobab caadi ah. Xoola-dhaqatada ka tirsan kooxaha hantidoodu ay roontahay ee dooxada Nugaal xoolahooda 
baabuur ayay ku geeyeen koonfurta-bari ee Hawdka Togdheer, iyadoo kuwa deggan Taagga Sool  ee gobolka Sanaagna ay xoolahooda baabuur 
ku geeyeen degmooyinka Dhahar iyo Qardho. Qoysaska saboolka ah ee haysta xoolo  tiro yar iyo kuwa awoodi kari waayay inay xoolahooda 
baabuur ku qaadaan, guud ahaan waxay ku hadheen goobo roobabka ka da’ay ay yaraayeen.  Xoola-dhaqatada gobollada dhexe waxay u 
guureen bariga Galgaduud (Ceeldheer, Ceelbuur), waqooyiga Mudug (Gaalkacayo, Jarriban) iyo degmada Eyl, oo helay roobab Gu’ga oo iyaga 
ku kooban oo caadi ku dhow.  

Xaaladaha kobocsanaanta iyo wgxoosaarka Xoolaha 
Xaaladaha jidhka ee dhammaan noocyada xooluhu way yare fiicnaadeen goobaha helay roobab ku kooban ee gobollada dhexe (Mudug, Gal-
gaduud, Hiiraan) iyo gobollada waqooyiga (Sanaag, Sool iyo Nugaasha kore). Hase yeeshee, xaaladaha jidhka xoolaha waxa la filayaa inay siday 
ahaayeen ku noqdaan waayo waxa hore loo dhammeeyey khayraadka biyaha iyo daaqa. Gobollada Awdal, Galbeed, Bari iyo bariga Nugaal, 
oo helay roobab dhexdhexaad ah xaaladaha jidhka xooluhu si weyn ayay dib uga soo kabteen jilaalkii adkaa ee dheeraa. Gobollada dhexe 
iyo waqooyiga, xooluhu si heer sare ah ayay u baxayaan waayo khayraadkii daaqa iyo biyaha oo dhammaaday, heerarka dhicinta xoolaha oo 
sarreeya, maqasha cusub oo dhimata  iyo cuddurro ay abaartu keentay dartood. Lo’ dhaqashada  gobollada dhexe way sii yaraanaysaa tirada 
badan ee xoolaha dhimanaya, kadib 5 xilli oo is xigay oo aan roobabku xumaadeen  dartood. Inkasta oo heer sare oo dhalmada xoolaha ah laga 
soo sheegay gobollada waqooyiga iyo kuwa dhexe, haddana caano soosaarka wuu hooseeyaa heerarka dhicinta oo sarreeya iyo dhimashada  
maqasha cusub si loo badbaadiyo hooyooyinkood dartood. 

Xaaladaha jidhka xooluhu hore ayay u mareen koonfurta roobab caadi ka sarreyey oo da’ay dhammaadkii bishii 5aad dartood, kuwaas oo si 
weyn u hagaajiyey helitaanka iyo fursad-u-helidda daaqa iyo biyaha.  Hase yeeshee, lo’da hab-nololeedyada Xoola-dhaqatada Daawa ee Gedo 
iyo Xoola-dhaqatada Gudaha ee Koonfurta ee waqooyiga Bakool way taag daranyihiin welina dib ugamay soo kaban abaartii hore. Koonfurta 
Soomaaliya waxa lagu arkay in heerarka rimidda lo’da iyo riyuhu ay ahayd dhexdhexaad, caanaha geeluna si weyn ayay u fiicnaadeen, inkastoo 
heerarka dhalmada geelu ay weli hooseeyso  maddaama badi geelu ay rimeen Deyrtii ‘08/09; sidaas darteed, dhalmada lama filaya ka hor Deyrta 
‘09/10.  Waxa intaas dheer, helitaanka caanaha ee suuqyadu weli wuu liitaa maddaama xoola-dhaqatadu aanay weli ku soo laaban goobaha 
magaalooyinka waaweyn u dhow oo caadi ahaan ay suuqyada u iibgeeyaan caanahooda. 

Ganacsiga Xoolaha, Qiimaha iyo Isweydaarsiga 
Tirada guud ee xoolaha dibedda loo dhoofiyey way korodhay tan iyo bishii 4aad ee’09. Inkastoo dhoofinta xooluhu ay ka sarraysay siday ahayd 
bishii 5aad ee sannadkii hore, haddana weli way ka hoosaysaa siday ahayd muddadii dhoofintu ay joogtay heerka ugu sarreeyey (Bishii 12aad 
/bishii 1aad).  Bishii 5aad, xoolaha laga dhoofiyey dekedda Boosaaso  (87,354 oo neef) 57% iyo 75% ayay ka sarreeyeen intii ay ahaayeen 
bishii 5aad ee ’08 iyo bishii 5aad ee ’07, siday u kala horreeyaan. Wadarta xoolaha laga dhoofiyey dekedda Berbera bishii 5aad (38,625 oo 

neef) 25% ayay ka hooseeyeen isla xilligaa ee sannadkii hore, hase 
yeeshee waxa la abuuray khad cusub oo dhoofinta xoolaha ah, kaa-
soo la mariyo dhulka iyadoo laga qaadayo xoolaha Lawyacaddo lana 
geynayo Jabuuti, kaasoo lagu dhoofiyey 14,517 oo neef bishii 5aad.  
Daaqa iyo biyaha oo liita gobolka Galbeed waxay keeneen in tirada 
xoolaha la haystaa ay yaraatay, waxana lagu khasbay ganacsatadu 
inay kordhiyaan dhoofinta xoolaha ay marinayaan dhulka ee la gaynayo 
Jibuuti iyadoo laga qaadayo Lawyacaddo (eeg Qaybta Suuqyada).  
Dhoofinta hilibku way korodhay bishii 5aad ee ’09, sayladaha hilibka 
lagu qalo ee magaalooyinka Burco iyo Gaalkacayo marka la isku daro 
waxa laga dhoofiyey 10,687 oo neef hilibkood; hase yeeshee, tiradani 
44% ayay ka hoosaysaa tiradii la dhoofiyey bishii 5aad ee sannadkii 
hore  (19,106 oo neef hilibkood).

Guud ahaan, qiimaha xooluhu bishii 5aad ee ’09 xoogaa ayuu 
kordhay, marka la barbar dhigo intuu ahaa bishii 4aad ee’09, kaasoo ahaa heerkii ugu sarreeyey ee la diiwaangeliyey. Iminka, qiimaha rida 
dibaaxa ah ee dhulka hadhuudhka/maseggada laga beero, gobollada Shabeellooyika iyo Jubbooyinka 72%-110% ayuu sarreeyaa, marka 
loo eego celceliska qiimaha ee bisha 5aad ee 5 sano (Jaantusta 4). Gobollada waqooyi-bari iyo kuwa  dhexe, inkasta oo xaaladaha jidhka 
xooluhu ay liidato  kadib abaar iyo roobabka oo xumaa , haddana qiimuhu 138% iyo 165% ayuu ka sarreeyaa celceliska qiimaha ee bisha 
5aad ee shan sano, siday u kala horreeyaan.  Taasoo ay u sabab u tahay helitaanka xoolaha iibka ah oo hooseeya iyo dalabka suuqyada oo 
sarreeya. Qiimaha lo’da ee gobollada Jubbooyinka iyo waqooyi-bari hoos ayuu u sii dhacay 10%-12%, marka loo eego siduu ahaa bishii la 
soo dhaafay dalabka suuqyada oo hooseeya iyo xaaladaha jidhka oo liita dartood.

Celceliska iswaydaarsiga ganacsiga ee ka dhexeeya rida iyo dalaggu 
wuu hagaagay dhammaan Soomaaliya, marka la barbar dhigo siduu 
ahaa bishii 4aad ee ‘09, waxa sidan ka reebban dhulka hadhuudhka 
ugu badan laga beero.  Tan waxa u sabab ah qiimaha dalagga oo 
hoos u dhacay iyo qiimaha xoolaha oo kordhay oo weli ka sarreeya 
celceliska muddada dheer (Jaantusta 5). Gobollada dhexe iyo 
waqooyiga, iswaydaarsiga ganacsigu wuxuu ku wadaa inuu la mid 
yahay heerarka celceliska bisha 5aad ee shan sano; hase yeeshee 
gobollada Jubbooyinka iyo dhulka hadhuudhka ugu badan laga beero, 
iswaydaarsiga ganacsigu 13% iyo 32% ayuu hooseeyaa marka loo eego 
celceliska bisha 5aad ee shan sano, siday u kala horreeyaan. Ceceliska 
ugu sarreeya ee iswaydaarsiga ganacsiga (ri lagu beddelanyo dalag) 
waxa laga soo sheegay gobollada Shabeellooyinka, kaasoo 40% ka 
sarreeya celceliska bisha 5aad ee shan sano. Kor u kacan iswaydaar-
siga ganacsiga waxa keenay isbeddellada qiimaha gallayda oo hoos u 
dhacaya taniyo bishii 3aad ee ’08 iyo qiimaha xoolaha ee kor u kacaya 
oo lagu wada inuu ka sarreeyo celceliska muddada dheer. 

SUUQYADA IYO GANACSIGA 
Inkasta oo Shilinka Soomaaliya (ShSo) uu qiimihiisu kordhay marka loo eego Doolarka Maraykanka lixdii bilood ee u dambeeyey, haddana si weyn 
ayuu weli u qiima-dhacsanyahay marka loo eego celceliska heerka sarrifka lacagta ee shan sano oo ah  19,000 oo ShSo/Doolarka Maraykanka, 
faraqa u dhexeeyaana wuxuu ka dhiganyahay 64%.  Bishii 5aad ee 2009, Shilinka Soomaaliya qiimihiisu wuu ka kordhay badi suuqyada.  Tusaale 
ahaan, suuqa ugu weyn magaalada Muqdisho ee Bakaaraha, Shilinka Soomaaliya qiyaastii 31,250  ayaa lagu sarriftay Doolarka Maraykanka 
bishii 5aad, qiima-korodhkaasi wuxuu ka dhiganyahay 1% taniyo bishii 4aad  (31,625 ShSoSh/Doolarka Markaykanka); sidoo kale qiima-korodh 
ayaa laga soo sheegay suuqyada Boosaaso iyo Gaalkacayo. Waxa intaas dheer badi suuqyada koonfurta Shilinka Soomaaliga ama qiimihiisu 
wuu kordhay ama sidiisii hoos ugamuu dhicin. 

Shilinka Soomaalilaand (ShSl) suuqa magaalada Hargeysa waxa lagu sarrifay 7,000 ShSl/Doolarka Markaykanka bishii 5aad, isagoo hoos u 
dhacay 2% marka loo eego siduu ahaa bishii 4aad (6,850 ShSl/Doolarka Markaykanka bishii 4aad).  Qiima-dhacan yar waxa laga yaabaa inuu 
keenay Doolarka oo suuqa ku yar, sababtoo ah heerarka ganacsiga xoolaha ee dibedda oo hooseeya oo  laga yaabee xawaaladaha oo hoos u 
dhacday.  Marka loo eego celceliska shan sano (ShSl 6,412/Doolarka Maraykanka), ShSl wuxuu qiima-dhacay 10%. 

Qiimaha badeecadda dibedda laga keenaa xidhiidh dhow ayuu la leeyahay isbeddellada heerarka sarrifka lacagta.  Inkastoo lagu wado in ba-
deecadda dibedda laga keenayo, bakhaaraduna ay buuxaan si looga gaashaanto xilliga ay baddu kacsantahay, haddana qiimaha badeecadda 
dibedda laga keenaa weli way sarreeyaa marka loo eego celceliska shan sano (Jaantusta 6 iyo 7). 
 Qiimaha badeecadda dibedda laga keeno marka loo eego siduu ahaa bishii la soo dhaafay, goobaha qaar  ayuu waxoogaa hoos u dhacay.  
Tusaale ahaan magaalooyinka Jowhar, Afmadow iyo Baydhaba, qiimaha bariisku wuxuu hoos u dhacay qiyaastii 4% taniyo bishii 4aad ee April. 
Suuqyada  kale ee koonfurta, qiimaha bariisku  wuu  xasilloonyahay. Si kasta ha ahaatee, qiimaha badeecadda kale ee dibedda laga keeno sida 
sonkorta, saliidda wax lagu karsado iyo shiidaalku, wuxuu muujinayaa isbeddello ah inuu kordhayo.  

Jaantuska 4: Isbeddelladda Heerka Gobol  ee Qiimaha Rida Dibaaxa ah 
(Doolarka Maraykanka)

Jaantuska 5: Isbeddelladda Heerka Gobol ee Iswaydaarsiga Ganacsiga, 
Dalag lagu beddelanyo Ri suuqyada iyo ganacsiga

Waxa la filayaa in qiimaha dhammaan badeecadda dibedda laga 
keenaa uu kordhi doono bilaha soo socda, maddaama keenidda 
badeecaddu ay hoos u dhici doonto xilliga bad xidhanka ee baddu ay 
kacsantahay. Waxa intaas dheer, maddaama ay dagaalladu xoogay-
steen Muqdisho iyo hareeraheeda, waxa laga yaabaa ganacsigu inu 
yaraado gaar ahaan ka dhexeeya gobollada.  Sidaas darteed, waxa 
la filayaa in qiimaha kordhayaa uu saamayn doono xaaladda hubinta 
cuntada ee dadka saboolka ah ee magaalooyinka deggan, dadkaas oo 
si weyn ugu tiirsan iibka suuqyada si ay u helaan cunto.   

Kharashka Nolosha iyo Tixraaca Qiimaha Macmiisha ee Dadka 
Saboolka ah ee Magaalooyinka 

Hoos u dhaca qiimaha dalagga iyo badeecadda kale wuxuu yareeyey 
kharashka ugu yara ee suuqa waxa lagaga soo iibsan karo, gaar ahaan 
gobollada dhexe, waqooyiga iyo waqooy-bari.. Bishii 12aad ee  ‘08 ilaa 
bishii 4aad ee ‘09, celceliska kharashka ugu yar ee suuqa waxa lagaga 
soo iibsan karo ama Tixraaca Qiimaha Macmiishu wuxuu hoos u dhacay 
30-65% gobollada waqooyiga, waqooyi-bari, dhexe iyo koonfurta (Jaan-
tusta 8). Hoos u dhacaasi ku saabsan kharashka nolosha ee aasaasiga 
ahi wuxuu wax ka tari doonaa horumarinta awoodda wax iibsiga iyo 
fursad-u-helidda cuntada ee badi dadka magaalooyinka Soomaaliya, 
gaar ahaan saboolka iyo dadka gudaha ku barakacsan. 

Hoos u dhacaasi ku yimi Tixraaca Qiimaha Macmiisha dhowrkii bilood 
ee u dambeeyey waxa laga yaabaa inuu keenay hoos u dhaca qiimaha 
dalagga, gaar ahaan hadhuudhka maddaama dalaggu uu  yahay qaybta 
ugu weyn ee lagu isticmaalo (50-60%) kharashka ugu yar ee suuqa ay 
wax kaga soo iibsadaa dadka saboolka ah ee magaalooyinka. Hoos 
u dhac qiimaha ah oo sidoo kale ah ayaa ku yimi cuntooyinka iyo 
waxyaabaha kale ee lagama maarmaanka ah, kaasoo wax ka tartay 
hoos u dhaca guud. 

Jaantuska 6: Shabeellooyinka, Isbeddellada Qiimaha Badeecadda Dibedda 
Laga Keeno oo loo Eegayo Heerka Sarrifka Lacagta 

Jaantuska 7: Gobollada Dhexe, Isbeddellada Qiimaha Badeecadda 
Dibedda Laga Keeno oo loo Eegayo Heerka Sarrifka Lacagta  

Jaantuska 8: Tixraaca Qiimaha Macmiisha 

XAALADDA NAFAQADA
FSNAU /Qaybta Nafaqada ee Soomaaliya oo si Rasmi ah ugu 
Wareegtay Isticmaalka Qaababka Koritaanka ee WHO 2006 
Iyadoo la socota talooyinka caalamiga ah ee ka yimi Guddiga Joog-
tada ee Nafaqada iyo Qaybta Nafaqada ee Adduunka, laga billaabo 
sannadka 2009 FSNAU iyo Qaybta Nafaqada ee Soomaaliya waxay 
warbixintooda ku gudbin doonaan  dhammaan natiijooyinka nafaqada 
iyagoo isticmaalya Qaababka Koritaanka ee WHO 2006  (WHOGS). 
Qaababkaas korintaanku waxuu  beddeli doonaan tixraacyadii koritaanka ee Tirakoobka Xarunta Qaranka ee Caafimaadka (NCHS) oo la 
isticmaalayay taniyo 1970dii, waxana weeye qaab ka habboon oo lagu qiimayn karo koritaanka ilmaha.  Faahfaahinta waxa laga heli karaa 
Warbixinta Nafaqada ee Bisha 5aad ee 2009 ee FSNAU iyo websaytka WHO: http://www.who.int/childgrowth.  Sidaas darteed, fadlan xusuuso 
in natiijooyinka hoos ku qayaxani ay ku dhaqmayaan WHOGS. Si ay isula socdaan, natiijooyinka taariikhiga ahna waxa la soo bandhigi doonaa 
iyadoo la isticmaalayo qaabka WHOGS.

Xaaladda Nafaqada ee Dadweynaha Soomalida 
Bishii 5aad ee 2009, FSNAU, iyadoo la kaashanaysa hay’adaha ay isbahaystaan, waxay ka samaysay toddoba qiimaynood oo nafaqada ah 
gobollada dhexe iyo koonfurta-bari ee Soomaaliya. Gobollada dhexe, waxa la qiimeeyey dadka hab-nololeedyada xoola-dhaqatada Hawd, 
Cadduun iyo Xeebta Deex, iyo beero-iyo-xoola-dhaqatada hab-nololeedka dhulka digirta ugu badan laga beero. Koonfurta-bari ee gobollada 
Shabeellooyinka, waxa baadhitannada lagu qiimeeyey dadka dhulka beero-iyo-xoola-dhaqatada, dadka webiyada iyo dadka gudaha ku barakacsan 
ee jooga waddada Afgooye-Marka.  Baadhitaan kale waxa lagu sameeyey degmada Cadalle kadib  markay codsi  samaysay hay’ad aan dawli 
ahayn oo caalami ahi. Qaab laba weji leh ayaa la isticmaalay markii la samaynayay dhammaan baadhitaannada, marka laga reebo kuwa lagu 
sameeyey dhulka digirta ugu badan laga beero iyo dhulka webiyada, goobahaas oo Qaabka Hubinta Teyada (LQAs) lagu isticmaalay. Gobollada 
dhexe, xaaladda nafaqadu weli way ka sarraysaa heerarka gurmadka waxana lagu tilmaamay inay tahay Halis dhammaan hab-nololeedyada 
la qiimeeyey (Jaantusta 10). Natiijooyinkaasi waxay muujinayeenn xaalad nafaqo oo Halis ah oo sii socota marka loo  eego baadhitaannadii u 
dambeeyey ee la sameeyey bishii 11aad ee 2008.

Natiijooyinka hordhaca ahi waa sidan:
Natiijooyinka qiimaynta Hab-nololeedka Xoola-dhaqatada Hawdku 

waxay muujinaysaa xaalad nafaqo oo Halis ah iyadoo heerka 
nafaqa-darrada guud (GAM)  (Culayska oo dherarka loo eegayo 
<-2 ama cagabarar) uu yahay 18.0% (13.8-23.1) iyo heerka 
nafaqa-darrada xun (SAM) (Culayska oo dherarka loo eegayo 
<-3 ama cagabarar) oo ah 5.5% (3.7-7.9), hal ilmona waxa laga 
helay cagabarar (0.1%).  Inakstoo tira-koob ahaan aanay muhiim 
ahayn, natiijooyinka GAMku hoos ayay uga soo dhaceen heerkii 
bishii 11aad ee 2008 ee xaalad Aad Halis u ah oo ahayd 21%; 
hase yeeshee, heerarka SAM waxay ku wadaan inay korreeyaan 
marka loo eego heerkii ahaa 7% ee la soo sheegay bishii 11aad 
ee 2008. Heerarkaas SAM waxay ku wadaan in si aan la aqbali 
karin ay u sarreeyaan waxana ay u baahanyihiin in la sameeyo 
howlo gargaar  oo  bina-aadamnimo oo sii socda. Saamaynta 
arrimaha isku biiray ee ay ka midka yihiin abaarta dabada 
dheeraatay, sicir bararka sare ee qiimaha badeecadaha iyo co-
laadda sokeeye waxay door ka ciyaareen hoos u dhaca  xoolaha 
hab-nololeedyada xoola-dhaqatada, waxana ay ku wadaan inay 
wax u dhimayaan  fursad-u-helidda biyaha, cuntada iyo in hab-
nolleedyadu ay waaraan, taaso ka dhigaysa lagama maarmaan 
in la sameeyo jawaab-celin ama wax qabad bina-aadamnimo 
oo sii socda.  

Natijooyinka qiimaynta hab-nololeedka Xoola-dhaqatada Cadduun 
iyana waxay muujinaysa xaalad nafaqo oo Halis ah, iyadoo 
heerka nafaqa-darrada adduunka  (GAM) (culayska oo loo eegayo 
dherarka <-2 ama cagabarar) uu yahay 17.3% (13.8-21.5), heerka 
nafaqa-darrada xun (SAM)  (culayska oo loo eegayo dherarka <-3 ama cagabarar) waa 2.6% (1.6-4.4), waxana jiray laba ilmood oo laga 
helay cagabarar (0.1%). Xaaladdu waxay ku sii wadday inay ahayd Halis taniyo qiimaynihii la sameeyey bishii 11aad ee 2008, markaas 
oo la soo sheegay inuu GAM ahaa 18.8% SAMna ahaa 6.1% (4.2-8.1). 

Natiijooyinka qiimaynta hab-nololeedka Beer-iyo-xoola-dhaqatada Dhulka Digirta Ugu Badan laga beero waxay iyana muujinayaan xaalad 
nafaqo oo Halis ah iyadoo heerka GAM uu yahay 15.3% (12.4-18.7) heerka SAMna uu yahay 3.8% (2.6-5.4), kuwaasoo ay ku jiraan 3 
ilmood oo laga helay cagabarar (0.4%). Waa markii ugu horraysay ee baadhitaan lagu sameeyey qayb matasha dadweynahan. 

Hab-nololeedka Xoola-dhaqatada Xeebta Deex waxa lagu sameeyey baadhitaan iyadoo la isticmaalay qaabka LQAs, xaaladda nafaqadana 
waxa lagu tilmaamay inay Halis tahay iyadoo 198ka caruur ah ee la qiimeeyey 36 ka mid ah ay hayso nafaqa-darro xumi, 10 kalena ay 
hayso nafaqa-darro aad u xun.  Natiijooyinkaasi waxay muujinayaan inay dhici karto in heerka GAM uu yahay 15-20% (Pr=0.76).  

Gobollada koonfurta-bari, xaaladda nafaqadu waxay ku wadda inay tahay mid Adag (Jaantusta 9).  Natiijooyin hordhac ah oo ku saabsan 
qiimayntu waa sidan:  
Dhulka Webiyada ee Shabeellooyinka oo lagu isticmaalay qaabka LQAs, waxa lagu ogaaday 22 carruur ah oo ay hayso nafaqa-darro xumi, afar 

ka mid ah waxa haysa nafaqa-darro aad u xun.  Natiijooyinkaasi waxay muujinayaan inay dhici karto in heerka GAM uu yahay 10.0-14.9%. 
Natiijooyinkaas oo waafaqsan kuwii baadhitaan lagu sameeyey bishii 11aad ee 2008 iyadoo la isticmaalay qaabka LQAs. 

Dhibic Dhiig ah oo Qallashay oo ku Talla Warqad si Loo Qiimeeyo Faytamiinnada  A iyo Iron

Jaantuska 9: Isbeddellada Nafaqa-darrada Xuna (Culayska oo dherarka 
loo eegayo <-2 ama caga-bararka, WHOGS)  Gobollada 
Shabeellada Dhexe iyo Hoose, 2007-2009

Jaantuska 10: Isbeddellada Nafaqa-darrada Xuna (Culayska oo dherarka 
loo eegayo <-2 ama caga-bararka, WHOGS)  Gobollada 
Dhexe, 2007-2009

Warbixinaha  Dhowaan Soo Baxay iyo Kuwa Soo Socda 
 
Warbixinta Xogta Suuqyada ee FSNAU/FEWSNET, Bisha 6aad ee Juun  2009 
Warbixinta Xogta Cimilada, Bisha 6aad ee Juun  2009 ee FSNAU/FEWSNET
Warbixinta Taxanaha Farsamada ee FSNAU, Falanqaynta Baadhitaanka Xaaladda Caadi Ahaaneed Dadka Magaalada Baydhaba, 
Bisha 5aad ee May  2009   
Warbixinta Taxanaha Farsamada ee FSNAU, Falanqaynta Baadhitaanka Xaaladda Caadi ahaaneed ee Dadka Magaalooyinka Baay 
Bakool ,  Bisha 5aad ee May 2009 
Warbixinta Xaaladda Caadi Ahaaneed ee Dadka Magaalada Baydhaba ee FSNAU, Bisha 5aad May ee 2009  
Warbixinta Xaaladda Caadi Ahaaneed ee Xoola-dhaqatada Gudaha Koonfurta ee FSNAU, Bisha 5aad ee May 2009 
Warbixinta Xaaladda Caadi Ahaaneed ee Beero-iyoxoola-dhaqatada Bakool FSNAU, Bisha 5aad ee May 2009 FSNAU 
Warbixinta Xaaladda Caadi Ahaaneed ee Beero-iyo-xoola-dhaqatada uu Waxsoosaarkoodu Hooseeyo ee Baay Bakool ee FSNAU, 
Bisha 5aad ee May 2009   
Warbixinta Xaaladda Caadi Ahaaneed ee Beero-iyo-xoola-dhaqatada uu Waxsoosaarkoodu Sarreeyo ee Baay Bakool ee FSNAU, 
Bisha 5aad ee May 2009 
Warbixinta Nafaqada ee Labdii Biloodba Mar Soo Baxda ee FSNAU, Bisha 3aad March iyo Bisha 4aad ee  April 2009 
Warbixinta Taxanaha Farsamada ee FSNAU, Falanqaynta Deyrta ‘08/09 Kadib, 4ta Bisha 3aad ee 2009 
Warbixinta Taxanaha Farsamada ee FSNAU, Falanqaynta Nafaqada, 20ka Bisha 2aad ee 2009 
Warbixinta Gaarka ah ee Deryta ‘08/09 Kadib ee FSNAU, 11ka Bisha 2aad ee 2009 

	 Dadka ku barakacsan Shabeellooyinka waxa muuqata in 
heerka GAM uu yahay 12.0% (19.1-15.7) heerka SAMna uu ya-
hay 3.7% (2.3-5.9) kuwaasoo uu ku jiro hal ilmo oo leh cagabarar 
(0.1%); natiijooyinkaasi waxay waafaqsanyihiin kuwii bishii 11aad 
ee 2008, markaas oo la soo sheegay inuu  heerka GAM ahaa 
12.4%  SAMna 5.2%. 

	 Degmada Cadalle waxa muuqata in heerka GAM uu yahay 
16.5% (13.5-20.0) heerka SAMna uu yahay 5.1% (3.5-7.4) kuwaa-
soo uu ku jiro hal ilmo oo leh cagabarar (0.1%). Inkasta oo aanay 
tiro-koob ahaan ahayn isbeddel weyn, heerka GAM xoogaa ayuu 
kordhay marka loo eego baadhitaanno la sameeyey 12 bilood ka 
hor, oo lagu sheegay inuu GAM ahaa 13.9%, SAMna ahaa 5.1%. 
Heerka sare ee SAM ee sii socda waxa loo baahanyahay in lagu  
sameeyo wax qabdyo. 

FSNAU, iyadoo la kaashanaysa hay’ado ay isbahaystaan, waxay iminka ka samaynaysaa qiimayno nafaqada ah hab-nololeedyada xeebaha ee 
Soomaalilaand iyo Bantlaand (Golis) iyo gobollada Bay iyo Bakool. 

Daraasad lagu sameeyey nafaqeeyeyaasha ayaa laga sameeyey Soomaalilaand bishii 5aad ee 2009.  Tani waa tii labaad ee saddex baadhitaan 
oo ka mid ah  daraasad nafaqeeyayaasha ah oo heer qaran ah. Daraasaddan heerka qaran ah ujeedadeedu waxay tahay in la qiimeeyo muhim-
mada uu caafimaadka guud u leeyahay marka ay nafaqeeyeyaal muhiim ahi (Faytamiinnada iron, iodine iyo A) ku yaryihiin dadka Soomaalida. 
Ujeedada daraasaddani waa in la helo war ku saabsan sida ay tahay xaaladda caadi aha iyo in la hago xeeladda jawaab-celinta ama wax-qabadka 
habboon.  Warka la uruuriyey waxa kale oo ku jira xaaladaha cunugyada, carruurta yaryar iyo dumarka uurka leh, jiritaannka kaneecada iyo 
tilmaameyaasha kale ee la xidhiidha qoyska ee suurta gelinaya helitaanka falanqayn qoto dheer iyo in la fahmo arrimaha saameeya nafaqa-
darrada dadka Soomaalida.  Natiijooyinka waxay tahay in la helo bisha 9aad ee ‘09. Waxa lagu jiraa qorshaynta daraasad  laga samaynayo 
goobo ka tirsan koonfurta iyo gobollade dhexe laga billaabo dabayaaqada bisha 6aad ee 2009. 

Kalkaaliso Caafimaad oo ka Samaynaysa Hawdka 
Baadhitaan Lagu Aqoonsado Kaneecada 


